
				ਇਹ ਸਫ਼ਾ ਪ੍ਰਮਾਣਿਤ ਹੈ


ਜੰਨ ਬੁੱਢਿਆਂ ਦੀ ਆਈ 

ਮੁੰਡਾ ਕੋਈ ਕੋਈ ਐ 

ਚੰਨ ਚਾਨਣੀ ਰਾਤ

ਤਾਰਾ ਇਕ ਵੀ ਨਹੀਂ 

ਜੰਨ ਕਾਣਿਆਂ ਦੀ ਆਈ 

ਸਾਬਤ ਇਕ ਵੀ ਨਹੀਂ
14

ਸੱਦੇ ਸੀ ਅਸੀਂ ਪੰਜ ਪਰਾਹੁਣੇ 

ਸੱਦੇ ਸੀ ਅਸੀਂ ਪੰਜ ਪਰਾਹੁਣੇ 

ਟੋਲੇ ਬੰਨ੍ਹ ਬੰਨ੍ਹ ਆਏ 

ਅਸੀਂ ਸਜਣ ਬੜੇ ਸਮਝਾਏ 

ਧਰਮ ਨਾਲ਼ ਸਜਣ ਬੜੇ ਸਮਝਾਏ 


ਸੱਦੇ ਸੀ ਅਸੀਂ ਸੋਹਣੇ ਸੋਹਣੇ 

ਸੱਦੇ ਸੀ ਅਸੀਂ ਸੋਹਣੇ ਸੋਹਣੇ 

ਪੰਜ ਦਵੰਜੇ ਆਏ 

ਧਰਮ ਨਾਲ਼ ਪੰਜ ਦਵੰਜੇ ਆਏ 


ਸੱਦੇ ਸੀ ਅਸੀਂ ਗੱਭਰੁ ਗੱਭਰੂ 

ਸੱਦੇ ਸੀ ਅਸੀਂ ਗੱਭਰੂ ਗੱਭਰੂ 

ਇਹ ਬੁਢੜੇ ਕਾਹਨੂੰ ਆਏ 

ਅਸੀਂ ਸੱਜਣ ਬੜੇ ਸਮਝਾਏ 

ਧਰਮ ਨਾਲ਼ ਸੱਜਣ ਬੜੇ ਸਮਝਾਏ
15

ਸਾਡੇ ਖੂਹਾਂ ਦਾ ਠੰਡਾ ਠੰਡਾ ਪਾਣੀ 

ਵੇ ਜਾਨੀਓਂ ਪੀ ਕੇ ਜਾਇਓ

ਖੂਹਾਂ ਵਾਲ਼ਿਆਂ ਨੂੰ ਦੇ ਕੇ ਜਾਇਓ ਮਾਂ 

ਵੇ ਜਾਨੀਓਂ ਪੀ ਕੇ ਜਾਇਓ 


ਸਾਡੀਆਂ ਬੇਰੀਆਂ ਦੇ ਮਿੱਠੇ ਮਿੱਠੇ ਬੇਰ 

ਵੇ ਜਾਨੀਓਂ ਖਾ ਕੇ ਜਾਇਓ 

ਬੇਰੀਆਂ ਵਾਲ਼ਿਆਂ ਨੂੰ ਦੇ ਕੇ ਜਾਇਓ ਮਾਂ 

ਵੇ ਜਾਨੀਓ ਖਾ ਕੇ ਜਾਇਓ 

ਸਾਡੇ ਤੂਤਾਂ ਦੀ ਠੰਡੀ ਠੰਡੀ ਛਾਂ

ਵੇ ਜਾਨੀਓਂ ਮਾਣ ਕੇ ਜਾਇਓ 

ਸਾਡੇ ਤੂਤਾਂ ਦੀ ਠੰਡੀ ਠੰਡੀ ਛਾਂ 

ਵੇ ਜਾਨੀਓਂ ਮਾਣ ਕੇ ਜਾਇਓ

